
ПЛАН

1. Кереш.

2. Төп өлеш.

     а) Кукмарада китап кибетләре тарихы.
     б) 1990нчы елларга кадәр китап сәүдәсенең торышы.
     в) Хәзерге көндә Кукмарада китап сату.
     г)  Татар китабының бүгенге хәле.
3. Йомгаклау.

Акыл тарихы төп ике чордан: хәреф һәм
 типография   уйлап табудан тора; калган
 барлык чорлар шуларның   нәтиҗәләре
генә булган. Китап һәм язу кешегә яңа
 дөнья ача.
Н. М. Карамзин
Без гомер буе китапка мөрәҗәгать итәбез. Ул бала чактан ук безне урап алган дөньяны һәм үзебезне танырга һәм аңларга ярдәм итә. Үз вакытында укылган китап еш кына кешегә нинди һөнәр сайлап алырга кирәклеген әйтеп бирә; тормыш юлын билгеләгән очраклар да була.
Китап - тәрбияче. Ул кешеләргә бөек идеяләр дөньясын ачып кына калмый, ә аларны шул идеяләр тантанасы өчен көрәш, кешеләр бәхете хакына һәм шул бәхеткә комачаулаучы барлык нәрсә​ләргә каршы көрәш юлына да юнәлдерә. Китап тынычлык, прогресс, демократия хакына булган күп кенә данлы эшләргә рухландырган һәм рухландыра.
Китапта безнең борынгы бабаларыбызның да, әтиләребезнең дә каһарманлыклары мәңгеләштерелгән,. Китапларда чагылдырылган тарих сабаклары үткәннәрне белергә генә түгел, ә бәлки хәзерге тормышны аңларга һәм киләчәк хакына хезмәт итәргә дә өйрәтә.
Китап - эшләгән чакта ярдәмче, ял иткәндә иптәш, кайчакта ул - күңел ачу әйбере, һәрвакытта - юлдаш, еш кына - киңәшче, ә аның белән дуслаша белгән кеше өчен - ышанычлы дус. 
Китап белән әйбер кебек эш итәргә: аны кулга тотарга, зурлыгын һәм авырлыгын үлчәп карарга, сатып алырга һәм сатып җибәрергә, теләсә кая тыгып куярга, аннары таба алмаска мөм​кин. Ләкин китап чынлыкта әйбер генә түгел. Ул - могҗиза. Менә өс​тәлдә куш уч төбе зурлыгында кечкенә генә китап ята, ә аңа кешеләр, йортлар, шәһәрләр сыйган. Китап өстәлдә хәрәкәтсез ята, әмма ул безне, хәтта космик ракета да ярыша алмаслык тизлектә, бер очтан икенче очка, бер илдән икенче илгә илтеп куя. Ул безне үткән һәм киләчәк заманга күчерә. Китап - кеше төзегән бердәнбер вакыт машинасы. Җансыз булса да - яши, телсез булса да - сөйли. Төрле илләр, төрле заманнар, төрле язмышлар, турында сөйли.  Без укый торган китап киләчәктә нинди булыр? Без күнеккән кәгазь китап сакланып калырмы әллә бетәргә тиеш булырмы? Аны нәрсә белән алмаштырырга? Интерактив китаплар, копьютер аша әдәби әсәрләр уку, кулыңа китап тотып, үзеңнең яраткан почмагыңда хыялга чумып утыруны алыштыра аламы? Гомумән китап кешеләр арасында ничек тарала? Минем әлеге сорауларга җавап табасым килә.
Сорауларга җавап эзләгәндә мин Әбрар Каримуллинның “Китапка- хитап”, дигән китабына тап булдым. Татар басма китабының 270еллыгына багышланган фәнни- практик конференция материаллары белән танышу, мине кеше тормышында китапның роле турында уйланырга мәҗбүр итте.
Китап кешелек тарихында иң зур казанышларның берсе, гыйлем һәм рухи байлык чыганагы, халыкның мәдәнилелеген чагылдыручы көзге буларак, кешелекнең гомуми кыйммәтләрен формалаштыруда төп рольне уйнаучы буларак зур хөрмәткә лаек.

Татар китабы килеп чыгышыннан ук күп фәннәрне үз эченә алган, эчтәлеге белән күпкырлы, энциклопедик бай булган. Аның күп басылуы һәм эчтәлекле булуы милләтнең укымышлы булуы турында сөйли. Китап кеше тормышында киңәшче һәм юлдаш булып торган, үткән белән бүгенге көнне бәйләгән.
Милләтне саклап калуның беренче шарты тел булуын белә идем. Ә менә китапның милләтне саклап  калудагы ролен Әбрар Кәримуллин үзенең фәнни мәкаләләрендә бик яхшы күрсәтеп биргән. Ул китапны халыкның милли аңын саклаучы, уятучы, аны тәрбияләүче гаять көчле корал дип саный. Ул китап тарихын өйрәнүне бик кирәкле чара буларак күрсәтә. Аның язмаларында татар китабын басу проблемалары, милли китап басуның кимү сәбәпләре дә күрсәтелә.
Билгеле китапны басу гына әле китап укуга китереп җиткерми, аның  эчтәлеге белем булып укучының хәтер сандыгында урын алмый. Китап нәшрияты белән укучы арасында китап сәүдәсе, китап кибетләре тора. Минемчә, халыкка ул теләгән, бүгенге көн өчен актуаль булган китапларны җиткерүдә китап кибетләренең роле бик зур. Шушы фикердән чыгып мин Кукмарада китап сәүдәсе турында фәнни эш башкарырга булдым. Бу эштә китап сатуның тарихын, китап белән кызыксындыру чараларын, китап ассортиментының үзгәрү сәбәпләрен ачыкларга телим.
Элек – электән аң- белемгә омтылган татар халкының китапка карата хөрмәте зур булган. Аны иң кадерле әйбер итеп саклаганнар, кичләрен балаларга кычкырып укыганнар. Ничек булса да китап кулдан- кулга таралган, өйләргә үтеп кергән. Утызынчы, кырыгынчы елларда халыкны белемле итү максатыннан  авылларда китап тарату эше оештырылган. 

1957нче елга кадәр Кукмарада аерым китап кибете булмаган. Китап сәүдәсе промышленность товарлары сатыла торган кибетнең бер бүлеге буларак кына алып барылган. Сәүдәдә зур урынны дәреслекләр, сәяси темага брошюралар, плакатлар, дәфтәр, уку әсбаплары алып торган.

Китапка ихтыяҗ арту сәбәпле 1957нче елда Кукмарадаберенче китап кибете ачыла. Ул Кукмараның үзәгендә Ленин урамында яңа базар урынында урнашкан. Аның беренче мөдире Кукмара беренче татар мәктәбендә 26 ел укытучы булып эшләгән Зифа Газизова булган. Сатучы Суфия Гатауллина кибеттә 1961нче елда унынчы сыйныфны тәмамлаганнан соң эшли башлый. Алар китап сату эшен бик яхшы оештырганнар.

Китап кибетенең склады һәм сату залы була. Ә китаплар түбәндәге бүлекләргә урнаштырыла:
1. Политик әдәбият бүлеге;

2. Авыл хуҗалыгы турында китаплар; 
3. Фәнни- методик әдәбият бүлеге;

4. Сәнгать һәм медицина китаплары;

5. Татар әдәби китаплары;

6. Балалар әдәбияты бүлеге;

7. Рус телендәге әдәби китаплар.

Кибеткә килеп кергән һәркемнең күзе киштәләргә төшә. Киштәләрдә күп санлы китаплар матур итеп урнаштырылган. Аларны билгеле бер бүлекләргә урнаштыру, теләгән китабыңны бик тиз табарга ярдәм итә. Шунда ук сатучылар да ярдәмгә килә.

Китап кибете сатучылары илдә барган вакыйгалардан читтә калмый. Зур вакыйгалар уңаеннан китап күргәзмәләре оештырыла, яңа китаплар пропагандалана. Зур бәйрәмнәр уңаеннан бүләккә китап сәүдәсе оештырыла, чөнки ул елларда бүләкләр арасында иң кадерлесе һәм зурысы булып китап санала.

Сугыштан соң тормышлар рәтләнеп киткән чорда китапка сорау бик зур булган. Китап хәтта дефицит товарга әверелгән. Эшли башлап 11 ел үтүгә, 1966 елда китап сатудагы зур уңышлары өчен сатучыларга коммунистик хезмәт бригадасы исеме бирелгән, чөнки айлык сату планы арттырып үтәлгән, сатып алучыларның ихтыяҗлары канәгатьләнделрелгән.
1967 елда сатучылар коллективы китап сату буенча Татарстанда икенче урынны яулый. Коллективка почет билгесе грамотасы һәм акчалата премия тапшырыла.

Районда кешеләрнең белемгә омтылышы күрсәткече булып китап сату арта бара (диаграмма). 1967нче елда китап сату планы 120%ка күтәрелә, ял көннәрендә китап базарлары оештырыла.

Кибетчеләр яңа китаплар турында район газетасында мәкаләләр биреп баралар. Мәктәп укучылары белән еш кына экскурсияләр оештырыла.
1979нчы елда, китап сәүдәсе үсү, кибетнең шул заман таләпләренә җавап бирмәве сәбәпле хәзерге музей бинасына күчерелә. Китап кибете анда 1994нче елга кадәр эшли.

1979 елдан соң кибет мөдире булып Давлетшина Ләбүдә һәм Әгъзәмова Рафиләләр эшли. Миннехузина Фирдәүсә, Габдрахманова Фирая, Тучина Рәсимә, Әгъзәмова Халисә апалар сатучы була.
1994нче елдан китап кибете ябыла, китап сәүдәсе бер бүлек буларак, универмагның беренче катына урнаша. 2000нче елда әлеге бүлек тә ябыла.

Соңгы елларда Кукмарада китап сәүдәсе белән шәхси эшмәкәрләр шөгыльләнә. Шуларның берсе “Казан аптекалары” бинасының икенче катына урнашкан “Китап дөньясы” кибете. Бүгенге көндә китап сатуның торышы белән танышу өчен мин әлеге кибеттә булдым. Анда өч сатучы эшли. Мин андагы китаплар һәм сәүдә торышы белән кызыксындым. 

Кибеттәге бүлекләр: 

1. Абитуриентка ярдәмгә

2. Балалар энциклопедиясе

3. Балалар әдәбияты

4. Балалар өчен фантастика

5. Белешмә әдәбият

6. Бердәм Дәүләт имтиханына ярдәмгә

7. Детектев

8. Дәреслекләр, уку әсбаплары
9. Дәрес эшкәртмәләре

10. Ирләр клубы

11. Классика

12. Методик әдәбият

13. Мәктәпкәчә яшътәге балабар өчен китаплар

14. Психология
15. Сүзлекләр

16. Әкиятләр
Кибетчеләргә мин түбәндәге сораулар белән мөрәҗәгать иттем:

1. Кукмарада китап кибете ачуга нәрсә сәбәп булды?

2. Нинди китапларга сорау зур?

3. Районда китап белән кызыксынучылар күпме?

4. Бүгенге көндә татар әдәби китабы сату проблемасы нидә?

5. Ни өчен сатуда татар китаплары аз? 

Сорауларга җавап алгач, юлны “Алтын Арыслан” кибетендә урнашкан китап сәүдәсе ноктасына дәвам иттем. Анда Аксанова Кадрия апа сәүдә итә. Ул ачкан бүлектә дәреслекләр, уку ярдәмлекләре, төрле фәннәр буенча имтиханнарга хәзерләнү өчен китаплар табарга мөмкин, шулай ук матур әдәбиятка да урын бар. Кадрия апага да үземне кызыксындырган соруларны бирдем.
Һәр ике кибеттә китап сәүдәсенә кереп китү сәбәбен китап укырга ярату белән бәйләп аңлаттылар. “Китап дөньясы” кибете директоры Рузия апа: Казанның Бауман урамындагы китап кибетенә, андагы ассортиментның бай булуына гел соклана идем. Кукмарада да шундый кибет булуы турында хыялландым. Гаиләм белән киңәшләшкәннән соң әлеге эшкә алынырга булдык. Күрәсез китап кибетенең сатучылардан бушап торганы юк”, - дип җавап бирде.

Кадрия апа да китап сатуны кеше күңеленә рухи байлык өләшү белән тиңли. 

Бүгенге көндә әлбәттә иң күп сатулычы китаплар уку әсбаплары, дәреслекләр. Укытучылар өчен методик китаплар, экзаменнарга әзерләнү өчен ярдәмлекләр яхшы үтә. Халык медицинасы, аш- су, тегү- чигү һәм башка кул эшләре белән шөгыльләнүчеләр өчен махсус әдәбият, юридик кулланмалар, балалар өчен китаплар күп сатыла. Соңгы елларда интерьер, дизайн буенча китапларга сорау зурайды диләр сатучылар. 

Үзем укучы булгач, сатучылардан әзер сочинение , төрле предметлардан әзер чишелеш (решебник) җыентыкларына сорауның нинди булуы белән дә кызыксындым: Андый китапларга сорау кимегән, чөнки программалар гел үзгәреп тора, төрле мәктәп төрле дәреслек белән укый. Шуңа күрә бу китаплар тулысынча укучыны канәгатьләндерми. Шпаргалка китапларны күбрәк әти- әниләр: “Балаларның дәресен тикешереп карау өчен алабыз,- дип аңлаталар икән сатучыларга.

Бүген халык китап укырга яратмый дип сөйләргә яратсак та кибетләрдә миңа киресен расладылар. Баксаң  матур әдәбиятка сорау бүген дә зур икән. Китапларны бүләк итәр өчен дә, өй китапханәләрен баету өчен дә сатып алалар. Билгеле бер китап сорап кереп берничә китап алып китүчеләр очрый икән.
Татар телендә китапларның аз булуын кибетчеләр төрлечә аңлатты. Кадрия апа татар әдәби китапларының бизәлеше тиешле дәрәҗәдә түгел, үзләренә җәлеп итми, шуңа күрә сораучы аз дисә, “Китап дөньясы” кибетендә киресен әйттеләр. Татар әдәбиятына ихтыяҗ бар. Мансур Гыйләҗев, Тәлгат Галиуллин, Мәдинә Маликова, Нәбирә Гыймадетдинова китапларын укучылар бик яратып ала. Ләйлә Дәүләтова шигырьләренә сорау зур, Резидә Вәлиева, Роза Хафизованың балалар өчен язылган әсәрләре күп сатыла. Зиннур Хөсниярнең “Трагедиягә ике билет” дигән әсәрен хәтта Казаннан кайтып күпләп алып киткәннәр. Татар язучыларының русчага тәрҗемә әсәрләре дә китап киштәсендә озак ятмый икән. Язучыларның, артистларның юбилейлары уңаеннан чыккан китаплар да үз укучысын таба тора. Күп томлы китаплар гына авырдан сатыла, диләр сатучылар. Мин кергәндә татар китаплары киштәсендә китап аз булгач, аның белән дә кызыксындым. “Яңа елдан соң килешүләр төзелеп бетмәде, шуңа күрә генә татар китабы аз калды. Документлар белән эш җайлануга сатуны рәткә салабыз”,- диде директор. 
Матур әдәбиятны аерым кешеләргә генә түгел район китапханәсенә дә еш алып кайталар икән “Китап дөньясында” . 
Китап кибетеннән соң мин юлымны район китапханәсендә дәвам иттем. Китапханәчеләрнең сөйләвеннән күренгәнчә, татар әдәби китабы белән кызыксынучылар районда күп. Китапханә фондларының инде искерә баруы, яңа басылган китапларның китапханәләргә килеп җитмәве укучыларның сорауларын тулысынча канәгатьләндерергә мөмкинлек бирми. Дөрес, китапханәчеләр “Китап дөньясы” кибетенә бик рәхмәтле, сораган заказларны вакытында үтәп баралар, диләр алар. Ләкин бу күлдәге бер тамчы гына, чөнки китапханәләрнең  сорау булган барлык китапларны үзләрендә булдырырга финанс мөмкинлекләре чикләнгән.

Сатучылар белән сөйләшкәннән соң мин түбәндәге нәтиҗәләргә килдем:

· Бүгенге көндә халык китап укымый дигән сүз дөрес түгел. Районда китап сатуның торышы белән танышкач, мин моның киресенә инандым, чөнки мин булган китап кибетләреннән кеше өзелми, китап сату табышлы эш булып кала бирә. 
· Китап сатуның профиле үзгәргән. Хәзер күбрәк уку ярдәмлекләре, дәреслекләр, детектив әсәрләр, мәхәббәт маҗаралары, медицина, кулинария буенча китапларга сорау зурайган.
· Классик язучыларыбызның әсәрләрен кабатлап бастыру турында уйларга кирәк.

· Китап сатуны җанладныру өчен авыл кибетләрендә дә китап сату бүлекләре ачарга кирәк, чөнки кечкенәдән балалар уенчык яраткан кебек, матур бизәлешле китапларны карарга, рәсемнәр буярга яраталар.

· Дөрестән дә татар балалар китабының бизәлеше рус китабыннан күпкә калыша, татар китабының дизайны турында ныклап уйларга кирәк. Китаптагы рәсемнәр чынбарлыкка яраклаштырылган, матур һәм зәвыклы булырга тиеш.

Әлбәттә татар китабын сату, гомумән китап сәүдәсе турында сүз газета битләрендә, телевизорда еш яңгырый. Аның турында  тапшырулар алып барыла. Тик сүздән эшкә күчүче генә юк. Бүгенге көн әдәбиятында кулга тотып укырлык әсәрләр юк дип уйлыйбаз икән, нигә классикларыбызны кабаттан бастырмаска.  Укучылар тарафыннан аеруча күп соралучы Нәбирә Гыйматдинова, Фәнис Яруллин, Мөхәммәт Мәһдиев, Камил Кәримов китаплары кибет киштәләрендә булса укучы аны сатып алмас идемени? Габдрахман Әпсәләмовның “Ак чәчәкләре” дә, Әмирхан Еникинең “Рәшә” повесте дә, Гаяз Исхакый китаплары да, башка классик язучыларыбызның әсәрләре дә бүгенге көн укучысы күңелендә үз урынын табар иде, минемчә.
Кулланылган әдәбият:
1. “Китап- белем чишмәсе”- альбом

2. Кәримуллин Ә. Г. Китапка- хитаб.- Казан: Тат. кит. нәшр., 1994.- 22-25б

3. Кәримуллин Ә. Г. Китап дөньясына сәяхәт.- Казан: Тат. кит. нәшр., 1979.- 78-90б.

4. Львов С. Л. Китап турында китап: өлкән класс укучылары өчен/ русчадан Җ. Х. Кәлимуллин тәрҗ.- Казан: Тат. кит. нәшр., 1983.- 3-5б.
Кушымта: 
Алтмышынчы елларда Кукмарада китап сатуның үсеше.

Китап кибетеннән күренешләр

aem ham xanbikHbl epbin

“AHBIHA KUTTeM. Huvek KMpak
anan, sHawaceHa baca
anrayd, Y3eMHeH KemneremHe
avTTem. Yn Bepmanra cysce3
kanapl ham: “"OH e o Tebs
He foexarn...” — avA, batbiH
KUNKSMS canppl... be3 aHblH
6eneH LWaKTbin ConnaLLTeK.

MkeH4e keHHe 6e3 Posa
ana GenaH KyHakxaHaf@ 04-
paLuTbik. AHAA YblHrbI3 AT-
MaTOBHbIH VIKEHYE BybiH Ty-
raHbl PeHat labpeneanves To
kunge. Harbinma GenaH Pe-
HaTHbIH atuce Lapnd —
6epryraHHap. (PeHat adeHze
Lwynan yK Hacen Tamblpna-
PbIH 6/pSHY GenaH Werbib-
NaHa, Kanbep Marbnymar-
napbl “Miaen” xypHanbiHaa
na 6acbinbin YbikTel (1996
efl, 5-6 caHHap) — pea.)

AHBIH ynbl Vingap Gyretre
KeHas Mackayas swm, Tex-
HUK (aHHBP, MepuLuHa

KbI3Hbl 6enmac_fapaxars

xuTekTypa haiikannape 6yn-
raH BvHanapHbl kapapra Tv-

Китап базары

“Китап дөньясы” кибете

“Алтын Арыслан” базарында китап сату ноктасы

